
 އިތާމުތުގެ ތިން ދޮރާށި 

 

ކިޔަވާން އުޅުނު ދުވަސްވަރު މުދއަްރިސުން ދައްކާފައި ހުރި ވާހަކަތަކުގެ ތެރެއިން ބއަެއް ވާހަކަ އަޅުގަނޑު ވަރަށް 

ޖީރއިަލް އިފެކްޓިވްނަސް” މި  ބޮޑަށް ހަނދާން ހުރއެެވެ. މި ގޮތުން، އޮސްޓްރޭލއިާގެ ކަރޓިން ޔުނިވަރސިޓީގައި “މެނެ

މއާްދާގެ ތެރޭގައި “ކޮންފްލިކްޓް ރިޒޮލއިުޝަން” )މއަްސަލަ ހއަްލުކުރުން(، މި ބައި ކިޔަވއަިދިން ކިލާހއެްގައި،  

ދަރިވަރަކު އެއް ދުވަހަކު ޕްރޮފެސަރާ ކުރި ސުވާލުގެ ޖަވާބުގައި އޭނާ ދއެްކި ވާހަކައަކީ، އެ އިރޝުާދާ އެއް ގޮތަށް 

 ކު އަޅުގަނޑަށް ޢަމަލު ނުކުރެވުނުކަމުގއަިވީ ނަމަވެސް، ހިތުން ފިލއަިގެންދާނޭ ވާހަކއަެއް ނޫނެވެ. ކޮންމެ ފަހަރަ

އެ ޕްރޮފެސަރާ ސުވާލުކުރެވުނެވެ. “މަސައްކަތުގެ މާޙައުލުގައިވެސް، އަދި އަމއިްލަ ދިރއިުޅުމުގއަިވެސް މއަްސަލަޖެހެން  

 އެހއަި ފަސޭހަ ޖަވާބެއް އޮތް ސުވާލއެްކަމަކަށް އަޅުގަނޑު  މިއީ؟” އެންމެ ބޮޑަށް ދިމާވާ ސަބަބަކީ ކޮބއަިހއެްޔެވެ

އެއިރަކު ހިޔެއް ނުކުރަމެވެ. ނަމަވެސް ޕްރޮފެސަރު ހީނލައިފައި ވަރަށް އާދއަިގެ ގޮތަކަށް ބުނެލއިެވެ. “އެއީ  

 ތިބާމެންނަށް ދެއްކޭ ވާހަކއަެވެ.”

ޔަ ބުނަނީ އަހަރެމެން އެންމެންނަކީ މަންމަނުންނަށް  ސުވާލު ކުރި ދަރިވަރު އަނއެްކާވެސް އަހައިލއިެވެ. “އެހެންވިއްޔާ ތި

ޕްރޮފެސަރު ޖަވާބުގައި ހީނލއިެވެ. އަދި  ؟” ވީނަމަ އަހަރެމެންގެ ތެރޭގައި އއެްވެސް މއަްސަލައެއް ނުޖެހޭނެޔޭހއެްޔެވެ

 ބޯޑާ ދިމއާަށް އެނބުރިލއަިފއަި، ބޯޑުގއަި ތިން ދޮރާށި ކުރަހއަިލއިެވެ. 



ކުރިމަތިލއަިގެން ހުރެ، ބޯޑުގައި ކުރަހއަިފއަިވާ ދޮރާށިތަކަށް އިޝާރާތްކުރަމުން،  އއެަށް ފަހު އަޅުގަނޑުމެންނާ 

ވާހަކަދއަްކާން ފެށއިެވެ. “މއިީ އިތާމުތުގެ ތިން ދޮރާށްޓެވެ. ތިބާ ބަހއެް ބުނުމުގެ ކުރީން މި ތިން ދޮރާށިން ވަނުމުގެ 

ންވެސް ވަދެވޭނީ އެ ދޮރާށްޓަކާ ހަމއަިން ތިބާއާ ހއުްދަ ލިބއިްޖެ ނަމަ، އެ ބަސް ބުނަންވއީެވެ. މީގެ ކޮންމެ ދޮރާށްޓަކު

ކުރެވޭ ސުވާލުގެ ޖަވާބަކީ ‘އާނއކެޭ’ކަމުގައި ވާނަމއަެވެ. މީގެ ތެރއެިން އެންމެ ދޮރާށްޓަކުންވެސް ވަދެވޭ ގޮތް ނުވއެްޖެ  

ކަނޑައި   ނަމަ، ތިބާ ބުނަން އުޅޭ ބަސް ނުބުނެ ދޫކޮށްލާށެވެ. މި ތިން ދޮރާށްޓަކީ ތިބާގެ ސިކުނޑިއާއި ހިތުގއަި

 ބިންވަޅު ނަގަންވީ ތިން ދޮރާށްޓެވެ.” 

މި ވާހަކއަިގެ ބޭނުމަށް މި ” )HTRUT“ޕްރޮފެސަރު ބޯޑާ ދިމއާަށް އެނބުރިލއަިފއަި، ފުރަތަމަ ދޮރާށީގެ މެދުގައި 

ތިބާ  ލަފޒްުގެ މާނއަީ “ތެދު ނުވަތަ ހަޤީޤަތާ އެއް ގޮތް”( މިހެން ލިޔެލއަިފއިެވެ. ދެން ބުންޏެވެ. “ފުރަތަމަ ސުވާލަކީ 

އެ ސުވާލުގެ ޖަވާބަކީ ‘ނޫނެކޭ’ ކަމުގައި ވާ ނަމަ، ފުރަތަމަ ދޮރާށްޓާ ހަމއަިން  ؟ ބުނަން އުޅޭ ބަހަކީ ތެދު ބަސްހއެްޔެވެ

ތިބާ އެނބުރި ދާންވއީެވެ. މާނއަަކީ، ތިބާ ބުނަން ބޭނުންވި ބަސް ނުބުނެ ދޫކޮށްލާށެވެ. ނަމަވެސް، އެ ސުވާލުގެ  

 އިތާމުތުގެ ފުރަތަމަ ދޮރާށިން ތިބއާަށް ވަދެވުނީއެވެ.”  ޖަވާބަކީ ‘އާނއެކޭ’ ކަމުގައި ވާނަމަ

މި ވާހަކއަިގެ  ” )YNECESSAR“މިހެން ބުނެފއަި ބޯޑާ ދިމއާަށް އެނބުރިލއަިފއަި، ދެވަނަ ދޮރާށީގެ މެދުގައި  

މއަިން ބޭނުމަށް މި ލަފޒްުގެ މާނައީ “ކޮންމެހެން މުހިއްމު”( މިހެން ލިޔެލއަިފއިެވެ. ދެން ބުންޏެވެ. “މި ދޮރާށްޓާ ހަ

ތިޔަ ބަސް  ؟ ތިބއާާ ކުރެވޭ ސުވާލަކީ ތިބާ ބުނަން ތިޔަ އުޅޭ ބަހަކީ ހަމަ ކޮންމެހެންވެސް ބުނަން ޖެހޭ ބހައެްހއެްޔެވެ

މި ސުވާލުގެ ޖަވާބަކީ ‘ނޫނެކޭ’ ނަމަ މިހާ ހިސާބުން ތިބާ އެނބުރި ދާންވއީެވެ. ތިބާ ؟ ނުބުނެ ވާކަށް ނެތްހއެްޔެވެ

ށްލާށެވެ. ނަމަވެސް މި ސުވާލުގެ ޖަވާބަކީ ‘އާނއެކޭ’ ނަމަ މި ދޮރާށިންވެސް  ބުނަން ބޭނުންވި ބަސް ނުބުނެ ދޫކޮ

 ތިބއާަށް ވަދެވުނީއެވެ.” 

ދެން އެ ޕްރޮފެސަރު އަޅުގަނޑުމެން ކުރެން އަހައިލއިެވެ. “ތިން ވަނަ ދޮރާށްޓާ ހަމއަިން ކުރެވޭނީ ކޮން  

އްބެވެ. ބޮޑެތި މީހުންނެވެ. އެކި ގއަުމަށް، އެކި  މި ކިލާހުގައި ތިރީހަކަށް ސާޅީހަކަށް މީހުން ތި؟” ސުވާލއެްހެއްޔެވެ

ނަސްލަށް ނިސްބަތްވާ މީހުންނވެެ. ގިނަ މީހުންނަކީ ރަނގަޅު ބޮޑެތި ވޒަީފާތަކުގައި އުޅޭ މީހުންނެވެ. މިއީ މާސްޓަރސް  

ގެ ޖަވާބު ހަމަ ޑިގްރީއަކަށް ކިޔަވަން އއަިސް ތިބި ބއަެކެވެ. އެކި މީހުން އެކި އެތި ކިޔއަިފއިެވެ. އެކަމަކު އެ ސުވާލު 

 އެކަކަށްވެސް ނުދެވުނެވެ. 

މި ވާހަކއަިގެ  ” )DKIN“ ދެން ޕްރޮފެސަރު ހީނލާފއަި ބޑޯާ ދިމއާަށް އެނބުރިލއަިފއަި، ތިންވަނަ ދޮރާށީގެ މެދުގައި  

ބޭނުމަށް މި ލަފޒްުގެ މާނއަީ “ހެޔޮ، ނުވަތަ އޯގާވެރި”( މިހެން ލިޔެލއަިފއިެވެ. އަޅުގަނޑުމެން އެންމެންނަށް  

ހިނިތުންވެލެވުނެވެ. ހިތްހޔެޮކަމުން ފުރިގެންވާ ބޮޑު ހިނިތުންވުމަކއަިގެން ހުރެ ޕްރޮފެސަރު ބުނެދޭން ފެށއިެވެ. “މި  

މި ސުވާލުގެ ؟ ކުރެވޭ ސުވާލަކީ ތިބާ ބުނަން ތިޔަ އުޅޭ ބަހަކީ އޯގާވެރި ބަހއެްހއެްޔެވެދޮރާށްޓާ ހަމއަިން ތިބާއާ 

ޖަވާބަކީ ‘ނޫނެކޭ’ ނަމަ، މިހާ ހިސާބުން ތިބާ އެނބުރި ދާށވެެ. ތިޔަ ބަސް ނުބުނެ ދޫކޮށްލާށެވެ. ނަމަވެސް މި  

ބއާަށް ލިބުނއީެވެ. މާނއަަކީ، ތިބާ  ސުވާލުގެ ޖަވާބަކީ ވެސް “އާނއެކޭ” ނަމަ މި ދޮރާށިންވެސް ވަނުމުގެ ހއުްދަ ތި



ބުނަން ބޭނުންވާ ބަސް ބުނުމގުެ ހއުްދަ ތިބއާަށް ލިބުނއީެވެ. މއިީ ބަހއެް ބުނުމުގެ ކުރީން އަމއިްލަ ނަފްސާ ކުރަންޖެހޭ 

 ތިން ސުވާލެވެ.” 

ނު ތިން ދޮރާށިން  އަޅުގަނޑުމެން އެންމެންވެސް ބަސް ބުނުމުގެ ކުރީން، މި ދެންނެވު؟ މި ފިލާވަޅަށް ވިސްނައިލަމާތއޯެވެ

 ؟މި ތިން ދޮރާށިން ވަދެވުމުން މެނުވީ ބަހެއް ނުބުނުމުން ވާނެ ފައިދާއަކީ ކޮބައިތއޯެވެ؟ ވަދެވޭތޯ ބަލަމާތއޯެވެ

؟ ފުރަތަމަ ދޮރާށިން ވަނުމުގެ ކުރީން ކުރެވޭ ސުވާލަކީ، އަޅުގަނޑުމެން ބުނަން ބޭނުންވާ ބަހކަީ ތެދު ބަސްތއޯެވެ

ތެދުބަސް ފިޔަވައި އިތުރު ވާހަކއަެއް އެއްވެސް މީހަކު ނުދއަްކާ ނަމަ، މުޖުތަމަޢުގެ ޝއަްކއެްވެސް ނެތް ގޮތުގައި  

ތެރޭގައި ފިތުނަފަސާދަ މިވަރަކަށް ނުއޮތީހެވެ. ކުށެއް ނެތް އެތއަް ބއައެްގެ އަބުރު ކަތިލެވެމުން ދާ މަނޒްަރު މިވަރަކަށް 

ނެކަކު ކުށްވެރިކޮށް، ރޭޑިއޯތަކަށއާި ޓީވީތަކަށާއި  ނުފެނުނީހެވެ. އެކަކު އަނެކަކު ދެކެ ރުޅި އއަިސްގެން އެކަކު އަ

ޕޯޑއިަމްތަކަށް އަރައި، އަޑު ހަރުކޮށް ރއަްދު ދިނުމުގައި މިހައި ގިނަ ހަކަތައާއި ފއަިސއާާއި ވަގުތު ބޭކާރުކުރާކަށް  

 ނުޖެހުނީހެވެ.

ކީ ކޮންމެހެން ބުނަންޖެހޭ  ދެވަނަ ދޮރާށިން ވަނުމުގެ ކުރީން ކުރެވޭ ސުވާލަކީ، އަޅުގަނޑުމެން ބުނަން ބޭނުންވާ ބަހަ

އަޅުގަނޑަށް ވިސްނޭ ގޮތުގައި، މި ސުވާލުގެ އެންމެ ބޮޑު ބޭނުމަކީ ބޭކާރު ވާހަކަ މަދު ކުރުމެވެ. ބޭކާރު  ؟ ބަހެއްތއޯެވެ

 ވާހަކަ މަދު ކުރި ވަރަކަށް، ބޭނުންތެރި ބިނާކުރުވަނިވި މަސައްކަތްކުރަން ލިބޭ ހަކަތއަާއި ވަގުތުވެސް ގިނަވާނއެެވެ. 

؟ ނަ ދޮރާށިން ވަނުމުގެ ކުރީން ކުރެވޭ ސުވާލަކީ، އަޅުގަނޑުމެން ބުނަން ބޭނުންވާ ބަހަކީ އޯގާވެރި ބަހެއްތޯއެވެތިން ވަ

އަޅުގަނޑު ބުނަން ބޭނުންވާ ބަހަކީ ހަމަ ޙައްޤު ތެދެވެ. އެ ބަސް ބުނަންވެސް ؟ މިއީ ކިހާ މުހއިްމު ކަމެއްތއޯެވެ 

ޑު އިޚްތިޔާރުކުރަން މި ޖެހެނީ އޯގާވެރި ލަފްޒުތަކެވެ. އެބަސް  ޖެހއެެވެ. އެކަމަކު، އެ ބަސް ބުނުމުގައި އަޅުގަނ

ބުނަންވީ އޯގާތެރިކަމއާެކުގައެވެ. އަނިޔާވެރިކަމާއި ޖިނާޢީ ބިރުދއެްކުމެއް ނެތެވެ. ހިތްދަތިކުރުވުމާއި ގޮތް ހުސްކުރުވުމެއް  

 ވެސް ނެތެވެ. 

؟ ތުގެ ތިން ދޮރާށީގެ ވާހަކަ ނުވޭތއޯެވެޕްރޮފެސަރާ ފުރަތަމަ ކުރެވުނު ސުވާލުގެ ފުރިހަމަ ޖަވާބަކަށް އިތާމު

އަޅުގަނޑުމެންގެ ތެރޭގައި މއަްސަލަ ޖެހުމަށް މެދުވެރިވާ އެންމެ ބޮޑު ސަބަބަކީ އަޅުގަނޑުމެންނަށް ދއެްކޭ “ޙަޤީޤަތާ 

 ؟ޚިލާފު”، “ބޭކާރު”، “ރަޙުމު ކުޑަ އަދި އަނިޔާވެރި” ވާހަކަތއަްކަމުގައި ނުވޭތޯއެވެ

 ޝަރީފު   ޢަލީ   ސަރީރާ   ފާޠިމަތު 

